
recommendations and practical recommendations were developed based on the 

results.

KIRISH

Magistrlik dissertatsiyasi mavzusining asoslanishi va uning dolzarbligi.

Bugungi kunda kichik biznes va xususiy tadbirkorlik subyektlarining eksport 

salohiyatini yanada kengaytirish, ularga zamonaviy, chet el bozorlarida raqobatdosh 

mahsulot ishlab chiqarishni ko‘paytirishda va uni eksportga chiqarishda zarur 

huquqiy, moliyaviy va tashkiliy yordam ko‘rsatish, mamlakatimizning eksport 

qiluvchi tadbirkorlarini tashqi bozor kon’yunkturasi o‘zgarishlari xavf-xatarlaridan 

ishonchli himoya qilishni taqozo etadi.

Bu borada Prezidentimizning Oliy Majlisga taqdim etgan Murojaatnomasida 

keltirilgan asosiy g'oya va takliflarda, “2018 yilda 18 ta davlatlararo rasmiy 

tashriflar amalga oshirildi va 52 milliard dollarlik 1 ming 80ta loyiha bo4yicha 

kelishuvlarga erishildi.

Jahon banki, Yevropa tiklanish va taraqqiyot banki, Islom va Osiyo taraqqiyot 

banklari, boshqa xalqaro moliya institutlari bilan hamkorlikdagi investitsiyalar 

hajmi 8,5 milliard dollami tashkil etdi.

Bugungi kunda yurtimizda, chet el investitsiyalari hisobidan qiymati 23 

milliard dollarlik 456 ta loyiha amalga oshirilmoqda1” deb ta’kidlab o‘tganlari bejiz 

emas.

M a’lumki, jahonda «Doing Business» tadqiqi va bahosi davlatlar rivojiga 

katta hissa qo‘shadi, jumladan, ishbilarmonlik va raqobat muhitini kuchaytiradi, 

investorlar va ularga talabgor davlatlar uchun «ishonchli ko‘prib> vazifasini o‘taydi.

CPzbekiston ushbu reyting bo‘yicha tobora yuqorilab, o‘z imkoniyatlarini 

oshirmoqda. Buni yurtimizga katta qiziqish bildirayotgan xorijiy investorlar hatti- 

harakatlari ham tasdiqlab, 0 ‘zbekiston «Doing Business»ning so‘nggi hisobotida 

iqtisodiyotni yaxshilashning besh bosqichi bo‘yicha mamlakatimiz eng maqbul va 

katta o ‘zgarishlar qilgan kuchli o‘nlik (davlat) safidan o‘rin olganligi ta’kidlandi.

l.O‘zbekiston Respublikasi Prezidenti Shavkat Mirziyoyevning Oliy Majlisga Murojaatnomasi/ Xalcj so'zi. 29. 12. 
2018 у


